
1 NEICCWA 11th Biennial Assembly-cum-Seminar
April 3 - 6, 2014 chhung khan North East India Christian Council Women Assembly (NEICCWA) Biennial Assembly
cum Seminar vawi 11-na chu tluang taka neih zawh a ni. Inkhawmpui hi Mizoram Presbyterian Women Fellowship
(Central Kohhran Hmeichhia) ten an thleng a, Mission Veng Kohhranah nghah a ni. Inkhawmpui thupuiah ‘Be Transformed’
(Rom 12:2) tih an hmang a, thupui then hrang hrang hmangin Pi Vanlalthiani, Mizoram Synod; Pi Lalthienzo, ICI; Pi
Lalruot Khoubung, EFCI leh Col. Lalngaihawmi, Salvation Army ten Pathian thuchah an sawi a ni.
April 3, 2014 (Ningani) zanah Inkhawmpui hawnna leh Palai lawmna inkhawm neih a ni a, April 4, 2014 (Zirtawpni) ah
Seminar neih a ni a, session 1-naah Mrs. Lalthangpuii Pulamte paper buatsaih ‘Strategy to create awareness on
Crime against Women in North-East Region’ tih an zirho a, session 2-naah an paper zirho atangin Sawihona hun an
hmang leh bawk. April 5, 2014 (Inrinni) nilengin Rorel Inkhawm neih a ni a, palai 420 an tel thei a ni. Kum 2014 - 2017
chhunga hruaitu tur tur an thlang nghal bawk. Zan Pathian biak inkhawm banah Cultural Nite an hmang bawk.
 April 6, 2014 (Pathianni) zingah Rev. Lalhmingthangi Marak, GBC-in Lalpa Zanriah Sakramen a theh a, chawhma
leh chawhnuah Pathian biak inkhawm neih leh a ni. Zan inkhawmah hruaitu thlan tharte lakluhna neih a ni a, Rev. J.
Hoplien Neitham, NEICC President-in hluitu tharte hlanna hun hi a hmang a ni.
Kum 2014 - 2017 hruaitu tharte :
President : Mrs. Lalrinkimi, Mizoram Presbyterian Synod
Vice President : Ms. Hanabalahun Kharbuki, KJP Synod Mihngi
Secretary : Ms. Holikali K. Yeptho, NBCC
Asst. Secretary : Ms. Lalremkimi, EFCI
Finance Secretary : Ms. Briltimai, KJP Synod Sepngi
Treasurer : Ms. Joan Tariang, Church of God, Meghalaya/Assam
NEICCWA thurelte :
Executive Committee thu lutte -
1. Secretary office hi term khat kum hnih a ni ang a, a pangngaiin term hnih thleng a chelh nawn thei ang.
2. NEICC thuchhuak angin Bienniel Assembly neih leh hun tur chu kum 2017 a ni ang a, KJP Synod Sepngi-in a

thleng ang
3. Unit tinin NEICCWA puala thawhlawm kan lak khawmte chu kum tin February thlaa theh luh thin tur a ni ang.
Unit atanga thu lutte -
1. NEICCWA intlawh tawn programme chu neih chhunzawm zel ni se, Executive Committee-in ruahmanna rawn

siam rawh se.
2. NEICCWA member-te zingah inpumkhatna leh thawhhona tha a awm zel theih nan hma lak ni rawh se tih thu Baptist

Church of Mizoram atanga lo lut chu remtih a ni a, Ruahmnaa siam chu Executive Committee kuta dah a ni.
3. Environment humhalhna kawngah hmeichhiaten hma lak ve ni rawh se tih thu KJP Synod Sepngi atanga lo lut

chu remtih a ni a. Kaihhruaina siam turin Executive Committee ruat a ni.

1 Zin
Synod Office leh Department hrang hrang Account endiktu (Auditors) ten tunlai hian audit hna thawkin hetiang
hian hmun hrang hrangah an kal : Manipur Area, Jharkhand Mission Field leh Kolkata - Upa C.
Lalmuankima, Mission Veng & Upa Zaithansiama, Model Veng; Arunachal East & Arunachal West Mission
Field - Upa Vanlalsawma Siakeng, Ramthar Tlangveng & Upa P.C. Lalramchhuana, Zonuam; Assam Mission
Field & Karbi Anglong Mission Field - Upa K. Lalthlamuana, Bethlehem Venglai & Upa R. Lalhmangaiha,
Chanmari; Patna, Lucknow & Delhi Mission Field - Rev. C. Vanlalhruaia, Ramhlun Vengchung & Upa C.
Lalmuankima, Saikhamakawn; Siliguri & Nepal Mission Field - Upa Chawngkhuma Chawngthu, Bawngkawn &
Upa C. Zosangliana, Mission Vengthlang; Synod Office & Synod Hospital - Rev. H. Remthanga, Mission Veng;
Rev. R. Lalthanmawia, Khatla; Upa Laldinpuia, Ramhlun Vengchhak & Upa Lalengmawia, Saron Veng

1 Aizawl Theological College
Aizawl Theological College chuan kumtina an tih thin angin April 14, 2014 (Thawhtanni) hian kumin (2014) a zirlai
chhuak turte hlanna leh thlahna Valedictory Service, ATC Chapel-ah neih a ni dawn a, Synod Moderator Rev. K.
Lalhmuchhuakan hun a hmanpui ang a, zirlaite thlahna thuchah a sawi ang. Programme hi chawhnu dar 2:00
atanga tan tur a ni a, tlaiah zanriah an kilho nghal ang.

1 MTC Graduation Day
Missionary Training College chuan April 15, 2014 (Thawhlehni) chawhnu dar 2:00 hian Pi Zaii Hall, Synod Conference
Centre-ah Graduation Day an hmang ang.
Graduation Day Programme hi Rev. Dr. K. Lalrinkima, MTC Principal-in a kaihruai ang a, Rev. Lalrintluanga, Dean of
Academics-in zirlai kal chhuak turte Inhmelhriattirna hun a hmang ang a, Synod Moderator Rev. K. Lalhmuchhuakan
Graduation Day Address a pe ang. Rev. Lalchhuanmawia, Synod Mission Board Secretary-in zirlaite inpek tharna
(act of commitment) hun a hmang ang a, zirtirtu leh zirlai aiawhten Inthlahna thu an sawi ang a, Mizoram Synod
Choir te an zai ang. Zirlai tithate hnenah Rev. P.C. Pachhunga,  Executive Secretary-in lawmman a hlan ang a, Rev.
Lalzuithanga, Senior Executive Secretary-in zirlai kal chhuak turte hnenah Certificate a hlan bawk ang. Rev. Remlalfaka,
MTC Lecturer-in Lawmthu sawina hun a hmang a, Upa H. Zoliana, Synod Secretqary-in Malsawmna sawiin
programame a khar ang.

1 Kohhran Hmeichhia
w April 11 - 13 hian Bilkhawthlir Kohhranah Leadership Training & Kristian Chhungkaw Campaign neih a ni dawn
a, hemi neihpui tur hian Central Kohhran Hmeichhe hruaitu Pi Laltlanmawii, Ex-Chairman; Pi Rosangpuii leh Pi
Lalfeli, Committee Members te an kal ang.
w April 11 - 13 hian Kolasib Hmar Veng Kohhranah Leadership Training & Kristian Chhungkaw Campaign neih a ni
dawn a, hemi neihpui tur hian Central Kohhran Hmeichhe hruaitu Pi Lalrindiki, Pi Maria Lalchhanhimi leh Pi Lalbiaki,
Committee Members te an kal ang. w

w April 11 - 13 hian Hortoki Kohhranah Leadership Training & Kristian Chhungkaw Campaign neih a ni dawn a,
hemi neihpui tur hian Central Kohhran Hmeichhe hruaitu Pi C. Lalrinliani, Pi Rallianthangi leh Pi Zothanpari, Com-
mittee Members te an kal ang.

1 MSSU
w April 12, 2014 (Inrinni) hian Thiak Kohhranah Sunday School Zirtirtu Training neih a ni dawn a, hemi neihpui tur
hian Pi Lalrinkimi, MSSU Coordinator; T.Upa Lalthahluna Ralte, MSSU Asst. Coordinator leh Upa K. Vanlalnghaka,
Ramhlun East (MSSU Trainer) te an kal ang. Zan Pathian biak inkhawmah T.Upa Lalthahluna Ralte in Fanau enkawl
(Child Evangelism) chungchang thuchah a sawi ang.
w April 12, 2014 (Inrinni) hian Zarkawt Kohhranah Sunday School Zirtirtu Training neih a ni dawn a, training
neihpui tur hian Upa Dr. Lalrintluanga, Mission Vengthlang; Upa B. Lalhmunliana, Bethlehem Venglai; Pu R.
Lalhmingthanga, Republic Vengthlang & Pu Lalfakzuala, Office Assistant (MSSU Trainers) te an kal ang. Zan
Pathian biak inkhawmah Upa Dr. Lalrintluangan Fanau enkawl (Child Evangelism) chungchang thuchah a sawi ang.

1 Music
April 14 - 17 hian Lungpho Bial huapin Lungpho Kohhranah Conductors Training neih a ni dawn a, hemi neihpui tur
hian Tv. H. Lalthazuala, Music Instructor; Pu K. Lalhmangaihzuala, Govt. Complex leh Tv. Lalthafamkima, Chanmari
West te an kal ang.

1 Account Training
Zanin (April 10, 2014) hian New Capital Complex Branch KTP ten Account Training an nei dawn a, hemi neihpui tur
hian Tv. Zaihmingthanga Fanai, Accountant a kal ang.

1 Synod Office chawl dawn
April 11, 2014 (Zirtawpni) hian Member of Parliament (MP) thlanna neih a nih dawn avangin thawktuten tha taka vote
an thlak theih nan Synod hnuaia Office/School/Institution zawng zawngte an chawl ang.

1 Synod Literature & Publication Board
April 1 - 3 khan Mamit Hmunsam Kohhranah Literature Seminar neih a ni a, hemi neihpui tur hian Rev. K. Lalpiangthara,
SL&PB Editor; Pu Vanlalruata, Office Assistant leh Nl. Zoremi Ralte, Soloist te an kal.

1 Synfo Recording Rate
Synod Information & Publicity Department (Synfo) chuan Recording Rate a hnuaia tarlan ang hian a siam a, March
1, 2014 atanga hman tan a ni :
CATEGORY I : AUDIO RECORDING CATEGORY II : VIDEO RECORDING
1. Solo leh Zaipawl : 1 hr. Rs. 200.00 1. 1 Camera & Editing : Rs. 1,000.00
2. Final Processing & Mixing : Hla 1 Rs. 100.00 2. 2 Cameras & Editing : Rs. 3,000.00
3. Music Track siam man : Hla 1 Rs. 500.00 3. 3 Cameras & Editing : Rs. 3,500.00

4. 3 Cameras with Mobile Studio : Rs. 5,000.00
1 Hruaina Eng FM Radio & TV Programme

w APRIL 11 (FM Zoawi Aizawl @ 7:30 p.m.) :
Group : The Chronicles - Chu khawpui, Choir : Venghnuai Bial Zaipawl - Damna i hmu ang, Thuchah : Lalromawia
- Kristian Hla bu chanchin part 2, Solo : Lallungmuana - Thian rinawm, Choir : Mizo Caridinal Choir -  Khualzin
w APRIL 11 (FM Lunglei @ 7:30 p.m.) :
Group : The Chronicles - Chu khawpui, Synod News, Choir : Venghnuai Bial Zaipawl - Damna i hmu ang, Thuchah :
Lalromawia - Kristian Hla bu chanchin part 2, Solo : Lallungmuana - Thian rinawm, Choir : Mizo Caridinal Choir -  Khualzin
w APRIL 13 (TV Programme @ 3:00 p.m.) :
KTP Diamond Jubilee lawmna : Hruaitu Hluite Pual - 2

1 Susamachar Prasaran Programme
APRIL 13 (Pathianni) 5:00 pm. Hindi Gospel Programme (Susamachar Prasaran) :
Group/Choir/Solo : Lunglei Area Masihi Sangati - Jesu phainai, Group/Choir/Solo : Zemabawk Bial Masihi
Sangati - Jiboner Last, Sermon : Rev David Lalramliana Ralte - He mere Prabhu, He mere Parmeshwar, Group/
Choir/Solo : Melthum Masihi Sangati - Krista Zara Unau, Group/Choir/Solo : Republic Veng Masihi Sangati -
Prabhuki Prathana

1 Synod Moderator Programme
Synod Moderator Rev. K. Lalhmuchhuaka chuan tun kar tawpah hetiang hian hun a hmang ang :
April 13, 2014 (Pathianni) Chawhma : Falkland Kohhran
April 13, 2014 (Pathianni) Chawhnu : Zemabawk West
April 13, 2014 (Pathianni) Zan : Zemabawk Vengthar

VIOLIN ZIRNA
Synod Music School chuan May 2014 atangin Violin zirna a hawng thar dawn a. A zir duh chuan Synod
Office-ah dilna form la chhuakin, mahni awmna Kohhran lehkha thil telin April 25, 2014 thleng dilna theh
luh theih a ni.

REV. P.C. PACHHUNGA
Executive Secretary i/c Music

ALUMINIUM ZIR TUR INTERVIEW HUN SAWN CHUNGCHANG
Synod Social Front-in Aluminium zir tur Interview hun atan a ruat April 11, 2014 (Zirtawpni) chu MP Election
a nih dawn avangin April 16, 2014 (Nilaini) zing dar 7:00-ah Synod Committee Room No. 1-ah neih tur a ni.

REV. P.C. PACHHUNGA
Executive Secretary i/c Social Front


